
I patins
Idiom: Gherdëina
Meludia:  Raimond Irsara

I vën da dlonch ca a se devertì,
a fé n bel sport che ie chël de jì cun i schi.
Na bela nëif po' po'n i lascé jì
zënza avëi tëma de se rumpì
la giames ie pa stersces y plëines de energies
alenedes tla palestres, suvënz cun de gran fadies,
ma l ie rie mpo tenì la cuncurënza di atlec,
pona mandi ju vel' piles, ma perchël ne vala pa
no scialdi miec.

I leva abenëura a se fé n gusté‚
se maia ite nchin a stlupé‚
po' pei via ite per la valeda
speran che l ne sibe mo degun sun streda.
La coda ie pa longia y scumëncia a mesa val.
N jiss' plu riesc inant sce n raitëssa n ciaval,
ma i ie tan ustinei y la curiera ne ueli tò,
semea propi che i uel fé do a chëi da tlo!


